КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис: 

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧдын индӧм лыддьӧг серти. 
2. Тайӧ шуӧмыс вынсялӧ сійӧс официальнӧя йӧзӧдан лунсянь. 
Коми Республикаса Веськӧдлан котырӧн

Юрнуӧдысьӧс Медводдза вежысь 




             Л. Максимова

Сыктывкар 

2017 вося лӧддза-номъя тӧлысь 1 лун

297 №

Коми Республикаса Веськӧдлан котырлӧн

2017 во лӧддза-номъя тӧлысь 1 лунся 297 №-а шуӧм дорӧ

СОДТӦД

Коми Республикаса Веськӧдлан котырлӧн ӧткымын шуӧмӧ пыртӧм ВЕЖСЬӦМЪЯС ЛЫДДЬӦГ
1. «Россияса кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь ӧтувъя рӧскод юкӧн вештӧм вылӧ субсидияяс сетан пӧрадок йылысь» Коми Республикаса Веськӧдлан котырлӧн 2013 во урасьӧм тӧлысь 21 лунся 47 №-а шуӧмын: 
 Россияса кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧмысь ӧтувъя рӧскод юкӧн вештӧм вылӧ субсидияяс сетан пӧрадокын, мый вынсьӧдӧма шуӧмӧн (содтӧд): 
1) 1 пунктса мӧд да коймӧд абзацъяс гижны тадзи:

«Россияса кредитнӧй организацияясын босьтӧм кредитъяс серти да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧм вылӧ ӧтувъя рӧскод юкӧн вештӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъяслы субсидияяс сетан да юклан правилӧясӧн 2013-2020 вояс вылӧ видз-му овмӧс сӧвмӧдан да видз-му овмӧс прӧдукция, сырьё да сёян-юан рынок ладмӧдан канму уджтас дорӧ 12 №-а содтӧд серти, кутшӧмӧс вынсьӧдӧма «2013-2020 вояс вылӧ видз-му овмӧс сӧвмӧдан да видз-му овмӧс прӧдукция, сырьё да сёян-юан рынок ладмӧдан канму уджтас йылысь» Россия Федерацияса Веськӧдлан котырлӧн 2012 во сора тӧлысь 14 лунся 717 №-а шуӧмӧн (водзӧ лӧсялӧмӧн – Канму уджтас дорӧ 12 №-а содтӧд, Канму уджтас);
Агропромышленнӧй комплексын инвестиция кредитъяс (заёмъяс) серти прӧчента ставкаяслысь юкӧн вештӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъясӧ субсидияяс сетан да юклан правилӧясӧн Канму уджтас дорӧ 10 №-а содтӧд серти (водзӧ — Канму уджтас дорӧ 10 №-а содтӧд).»;

2) 2 пунктын:

а) «а» пунктулын «Субсидияяс сетан 1460 №-а правилӧяслӧн 2 пунктса «б», «б1» да «е» пунктувъяс серти»  кывъяс вежны «Канму уджтас дорӧ 12 №-а содтӧдлӧн 1 пунктса «б», «в» да «з» пунктувъяс серти» кывъясӧн; 

б) «б» пунктулын «Субсидияяс сетан 1460 №-а правилӧяслӧн 2 пунктса «в»-«д1» да «ж» пунктувъяс серти» кывъяс вежны «Канму уджтас дорӧ 12 №-а содтӧдлӧн 1 пунктса «г»-«ж» да «и» пунктувъяс серти» кывъясӧн;  

3) 3 пунктын:

а) мӧд да коймӧд абзацъясын «Субсидияяс сетан 1460 №-а правилӧяслӧн 6 пунктса» кывъяс вежны «Канму уджтас дорӧ 12 №-а содтӧдлӧн 4 пунктса» кывъясӧн; 

б) «а»-«ж» пунктувъясын «Субсидияяс сетан 1460 №-а правилӧяслӧн 7 пунктса» кывъяс вежны «Канму уджтас дорӧ 12 №-а содтӧдлӧн 5 пунктса» кывъясӧн; 

4) 4 пунктӧ содтыны татшӧм сюрӧса выль дасӧд абзац: 

«Субсидияяс сетӧмлысь окталунсӧ донъялӧм могысь вӧдитчӧны субсидияяс видзан бӧртаслунлӧн петкӧдласӧн, кутшӧм петкӧдлӧ субсидируйтан инвестиция кредитъяс серти ссуда серти уджйӧз ыдждасӧ, кутшӧмъясӧс сетӧма агропромышленнӧй комплекс сӧвмӧдӧм вылӧ.»;

5)  6 пунктын:

а) витӧд абзацын «уджйӧз абутӧмлун йылысь тӧдмӧгъяс.» кывъяс вежны  «уджйӧз абутӧмлун йылысь тӧдмӧгъяс;» кывъясӧн; 

б) содтыны татшӧм сюрӧса выль квайтӧд абзац: 

«овмӧс удж нуӧдӧм вылӧ дзескӧдӧмъяслӧн абутӧмлун йылысь тӧдмӧгъяс (ас кӧсйӧм серти гижӧм формаын), кутшӧмъясӧс сетӧ заёмщик.»;

в) кӧкъямысӧд абзацын «, кодъяс дугӧдісны нуӧдны овмӧс уджсӧ, кодъяслӧн эмӧсь овмӧс нуӧдӧм вылӧ дзескӧдӧмъяс» кывъяс киритны; 

6) 9 пунктса мӧд, нёльӧд да кӧкъямысӧд абзацъясын «Субсидияяс сетан 1460 №-а правилӧяслӧн 12 пунктӧн» кывъяс вежны «Канму уджтас дорӧ 12 №-а содтӧдлӧн 7 пунктӧн» кывъясӧн; 

7) 10 пунктса медводдза абзац гижны тадзи: 

«10. Заёмщик Россияса видз-му овмӧс министерствоӧн инвестиция проект ошкӧм йылысь гижӧда уведомление босьтӧм бӧрын сетӧ Министерствоӧ документъяс, кутшӧмъясӧс урчитӧма Канму уджтас дорӧ 10 №-а содтӧдлӧн 12 пунктӧн, сы лыдын:»;

8) 15 пунктса «а» пунктув гижны тадзи: 

«а) кредитнӧй сёрнитчӧмын урчитӧм шӧр могъяслӧн, кадколастъяслӧн, периодъяслӧн да условиеяслӧн Канму уджтас дорӧ 10,12 №-а содтӧдъясын вайӧдӧм шӧр могъяслы, кадколастъяслы, периодъяслы да условиеяслы лӧсявтӧмлун;».

2. «Агропромышленнӧй комплекс сӧвмӧдан дінму уджтасъяслӧн торъя мога петкӧдласъясӧдз воӧдчӧмын отсалӧм вылӧ субсидияяс сетан пӧрадок йылысь» Коми Республикаса Веськӧдлан котырлӧн 2017 во урасьӧм тӧлысь 9 лунся 91 №-а шуӧмын: 
Агропромышленнӧй комплекс сӧвмӧдан дінму уджтасъяслӧн торъя мога петкӧдласъясӧдз воӧдчӧмын отсалӧм вылӧ субсидияяс сетан пӧрадокын, мый вынсьӧдӧма шуӧмӧн (1 №-а содтӧд): 
1) 1 пунктса медводдза да мӧд абзацъяс гижны тадзи: 

«1. Тайӧ Пӧрадокыс урчитӧ видз-му овмӧс вузӧс вӧчысьяслы, организацияяслы да асшӧр уджалысьяслы, кодъяс первичнӧя да (либӧ) водзӧ (промышленнӧя) переработайтӧны видз-му овмӧс прӧдукция, да видз-му овмӧс потребительскӧй кооперативъяслы, кутшӧмъяс лыддьӧма татшӧмъясӧн «Видз-му овмӧс сӧвмӧдӧм йылысь» Федеральнӧй оланпас серти, агропромышленнӧй комплекс сӧвмӧдан дінму уджтасъяслӧн торъя мога петкӧдласъясӧдз воӧдчӧмын отсалӧм вылӧ  субсидияяс сетан правилӧяс да условиеяс (водзӧ лӧсялӧмӧн – субсидияяс босьтысьяс, субсидияяс, агропромышленнӧй комплекс сӧвмӧдӧм вылӧ веськӧдӧм мероприятиеяс), кутшӧмъясӧс урчитӧма Агропромышленнӧй  комплекс сӧвмӧдан дінму уджтасъяслысь торъя мога петкӧдласъяс воӧдчӧмын отсалӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъяслы субсидияяс сетан да юклан правилӧясӧн 2013-2020 вояс вылӧ видз-му овмӧс сӧвмӧдан да видз-му овмӧс прӧдукция, сырьё да сёян-юан рынок ладмӧдан канму уджтас дорӧ 9 №-а содтӧд серти, кутшӧмӧс вынсьӧдӧма «2013-2020 вояс вылӧ видз-му овмӧс сӧвмӧдан да видз-му овмӧс прӧдукция, сырьё да сёян-юан рынок ладмӧдан канму уджтас йылысь» Россия Федерацияса Веськӧдлан котырлӧн 2012 во сора тӧлысь 14 лунся 717 №-а шуӧмӧн (водзӧ лӧсялӧмӧн – Канму уджтас дорӧ 9 №-а содтӧд, Канму уджтас). 
Тайӧ Пӧрадокын вӧдитчан кыввежӧртасъясӧн вӧдитчӧны сійӧ вежӧртасъясын, кутшӧмъясӧс урчитӧма  Канму уджтас дорӧ 9 №-а содтӧдӧн.»;

2) 3 пунктӧ содтыны татшӧм сюрӧса дас ӧтиӧд — дас коймӧд абзацъяс: 

«Субсидияяс сетӧмлысь окталунсӧ донъялӧм могысь вӧдитчӧны субсидияяс видзан бӧртаслунлӧн татшӧм петкӧдласъясӧн: 

а) войвывса кӧр юр лыд видзӧм серти ӧтувъя рӧскод юкӧн вештӧм серти: 

войвывса кӧр юр лыд во пом кежлӧ (юр); 

б) элитнӧй кӧйдыс ньӧбӧм вылӧ ӧтувъя рӧскод юкӧн вештӧм серти:  

площадь, кутшӧмӧс кӧдзӧны элитнӧй кӧйдысӧн (гектар); 

в) кӧйдыс ньӧбӧм вылӧ Ылі Войвыв районъясӧ да накӧд ӧткодялӧм местаясӧ вайӧмсӧ тӧд вылӧ кутӧмӧн ӧтувъя рӧскод юкӧн вештӧм серти: 

кӧрым культураясӧн кӧдзан площадь (гектар); 

г) скӧт видзӧм, быдмӧг вӧдитӧм сӧвмӧдӧм вылӧ недыр кад кежлӧ сетӧм кредитъяс серти, дыр кад, шӧркодь кад, недыр кад кежлӧ сетӧм кредитъяс серти, кутшӧмъясӧс босьтісны ичӧт овмӧс нуӧдысьяс, прӧчента ставкалысь юкӧн вештӧм серти: 

картупель валӧвӧя чукӧртӧм (тонна); 

начкӧм вылӧ скӧт да чипан видзӧм ловъяӧн (тонна); 

д) скӧт видзан юкӧнын страхуйтӧм серти ӧтувъя рӧскод юкӧн вештӧм серти: 

видз-му овмӧс пемӧсъяслӧн страхуйтӧм юр лыд (условнӧй юр лыд);  

е) видз-му овмӧс рӧдвыв скӧт видзӧм вылӧ ӧтувъя рӧскод юкӧн вештӧм серти:  

отчётнӧй период вылӧ йӧв вылӧ гырысь маточнӧй скӧтлӧн, рӧдвыв войвывса кӧръяслӧн, ӧш-производительяслӧн юр лыд (юр); 

ж) уджавны заводитысь фермеръяслы грантъясӧн отсӧг сетӧм серти, семьяӧн скӧт видзан фермаяс сӧвмӧдӧм серти: 

пырся выль уджалан места лыд, кутшӧмъясӧс лӧсьӧдӧмаӧсь крестьяна (фермер) овмӧсъясын, кутшӧмъяс збыльмӧдісны ассьыныс овмӧс лӧсьӧдан да сӧвмӧдан проектъяс канму сьӧмӧн отсӧгӧн (единица); 

видз-му овмӧс прӧдукция ыджда содӧм, кутшӧмӧс вӧчӧмаӧсь асшӧр уджалысьяс да крестьяна (фермер) овмӧсъяс, кодъяс босьтісны канмусянь сьӧмӧн отсӧг, во серти, кутшӧм вӧлі субсидия сетан во водзын (прӧчент); 

з) видз-му овмӧс потребительскӧй кооперативъяслы материально-техническӧй база сӧвмӧдӧм вылӧ грантъясӧн отсӧг серти: 

пырся выль уджалан места лыд, кутшӧмъясӧс лӧсьӧдӧмаӧсь  видз-му овмӧс потребительскӧй кооперативъясын, кутшӧмъяс босьтісны канмусянь сьӧмӧн отсӧг материально-техническӧй база сӧвмӧдӧм вылӧ (единица); 

видз-му овмӧс прӧдукция ыджда содӧм, кутшӧмъясӧс вузалісны видз-му овмӧс потребительскӧй кооперативъяс, кутшӧмъяс босьтісны канмусянь сьӧмӧн отсӧг (прӧчент).»;

3)  5 пунктын:

а) витӧд абзацын «нюжӧдӧм мукӧд уджйӧзыс абу.» кывъяс вежны «нюжӧдӧм мукӧд уджйӧзыс абу;» кывъясӧн; 

б) содтыны татшӧм сюрӧса выль квайтӧд абзац: 

«овмӧс удж нуӧдӧм вылӧ дзескӧдӧмъяслӧн абутӧмлун йылысь тӧдмӧгъяс (ас кӧсйӧм серти гижӧм формаын), кутшӧмъясӧс сетӧ субсидия босьтысь.»;

в) кӧкъямысӧд абзацын «, кодъяс дугӧдісны нуӧдны овмӧс уджсӧ, кодъяслӧн эмӧсь овмӧс нуӧдӧм вылӧ дзескӧдӧмъяс» кывъяс киритны;  

4)  8 пунктын:

а) 1 пунктувлӧн «г» пунктувса мӧд абзац гижны тадзи: 

«Россияса кредитнӧй организацияясын босьтӧм кредитъяс да видз-му овмӧс кредитнӧй потребительскӧй кооперативъясын босьтӧм заёмъяс серти прӧчентъяс мынтӧм вылӧ ӧтувъя рӧскод юкӧн вештӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъяслы субсидияяс сетан да юклан правилӧяслӧн 4 пунктса «б» пунктув серти, кутшӧмъясӧс вайӧдӧма Канму уджтас дорӧ 12 №-а содтӧдын (водзӧ – Канму уджтас дорӧ 12 №-а содтӧд);»;

б) 2 пунктувса «а» да «б» пунктувъяс гижны тадзи: 

«а) тайӧ Пӧрадоклӧн 7 пункт серти сетігӧн: 

йӧла пӧрӧдаа мӧсъяслӧн рӧдвыв маточнӧй юр лыд видзӧм вылӧ (рӧдвыв скӧт видзысь организацияяслӧн уджалан нырвизькӧд йитӧдын сикасъяс серти):

племеннӧй заводъясын   – 4500,0 шайт;

племеннӧй репродукторъясын да генофонднӧй овмӧсъясын – 3378,5796 шайт;

энь кӧръяслысь рӧдвыв маточнӧй юр лыд видзӧм вылӧ – 264,4139 шайт;

йӧв да яй вылӧ ӧш-производительясӧс видзӧм вылӧ – 180000,00 шайт;

б) Коми Республикаса республиканскӧй сьӧмкуд сьӧм тшӧт весьтӧ сетігӧн: 

йӧла пӧрӧдаа мӧсъяслӧн рӧдвыв маточнӧй юр лыд видзӧм вылӧ (рӧдвыв скӧт видзысь организацияяслӧн уджалан нырвизькӧд йитӧдын сикасъяс серти):

племеннӧй заводъясын   –  4700,0 шайт;

племеннӧй репродукторъясын да генофонднӧй овмӧсъясын – 4410,882 шайт;

энь кӧръяслысь рӧдвыв маточнӧй юр лыд видзӧм вылӧ –  275,2548 шайт;

йӧв да яй вылӧ ӧш-производительясӧс видзӧм вылӧ – 330000,00 шайт;»;

в) 3 пунктувса мӧд абзац гижны тадзи:

«Канму уджтас дорӧ 12 №-а содтӧдлӧн 4 пунктса «б» пунктув серти;»;

г) 4 пунктувса коймӧд абзац гижны тадзи:

«Канму уджтас дорӧ 12 №-а содтӧдлӧн 4 пунктса «д» да «е» пунктувъяс серти;»;

д) 5 пунктувса мӧд абзац гижны тадзи: 

«Канму уджтас дорӧ 12 №-а содтӧдлӧн 4 пунктса «е» пунктув серти;»;

5) 10 пунктса «д» пунктув гижны тадзи: 

«д) сэк, кор субсидияясӧ босьтӧны тайӧ Пӧрадоклӧн 8 пунктса 2 пунктув серти, сетӧны: 

канму рӧдвыв регистрын пасйӧм йылысь эскӧдангижӧд копияяс;

ӧнія финансӧвӧй во водзын мунысь календарнӧй воын скӧт да чипан содӧм-чинӧм йылысь тӧдмӧгъяс копия;

справка (ас кӧсйӧм серти гижӧм формаын), кутшӧм эскӧдӧ мӧсъяслысь рӧдвыв маточнӧй юр лыдсӧ, кодъяс вайисны ловъя куканьӧс кольӧм воын, ӧнія волӧн тӧвшӧр тӧлысь 1 лун кежлӧ, кутшӧмӧс кырымалӧма субсидия босьтысь;

войвывса кӧръяслысь юр лыд арталан акт (ас кӧсйӧм серти гижӧм формаын), кутшӧм эскӧдӧ, мый рӧдвыв пемӧсыс эм ӧнія волӧн тӧвшӧр тӧлысь 1 лун кежлӧ, кутшӧмӧс кырымалӧма субсидия босьтысь (сетӧны энь кӧръяслысь рӧдвыв маточнӧй юр лыд видзӧм вылӧ субсидия босьтігӧн).»;

6) 16 пунктса «в» пунктув гижны тадзи: 

«в) кольӧма кадколастыс, кутшӧмӧс урчитӧма Министерство документъяс сетӧм вылӧ.»;

7) 19 пунктын «пунктӧн» кыв вежны «пунктъясӧн» кывйӧн; 

8) 20 пунктса «б» пунктув гижны тадзи: 

«б) субсидияяс серти ӧтувъя рӧскод сьӧмӧн могмӧдӧм вылӧ: 

крестьянин (фермер) овмӧсъяслӧн, видз-му овмӧс потребительскӧй кооперативъяслӧн лицевӧй тшӧтъяс вылӧ, кутшӧмъясӧс найӧ восьтӧмаӧсь Федеральнӧй казначействолӧн Коми Республикаса веськӧдланінын.»;

9) 22 пунктса мӧд да коймӧд абзацъясын «видз-му овмӧс вузӧс вӧчысь» кывъяс лӧсялана вежлӧгын вежны «субсидия босьтысь» кывъясӧн лӧсялана вежлӧгын; 

10) 23 пунктын «2» лыдпас вежны «3» лыдпасӧн. 

3. «Йӧв лысьтан скӧт видзӧмын продуктивносьт кыпӧдӧм вылӧ веськӧдӧм ӧтувъя рӧскод юкӧн вештӧм вылӧ субсидияяс сетан пӧрадок йылысь» Коми Республикаса Веськӧдлан котырлӧн 2017 во урасьӧм тӧлысь 13 лунся 107 №-а шуӧмын: 
Йӧв лысьтан скӧт видзӧмын продуктивносьт кыпӧдӧм вылӧ веськӧдӧм ӧтувъя рӧскод юкӧн вештӧм вылӧ субсидияяс сетан пӧрадокын, мый вынсьӧдӧма шуӧмӧн (содтӧд): 
1) 1 пунктса медводдза абзац гижны тадзи: 

«1. Тайӧ Пӧрадокыс урчитӧ видз-му овмӧс вузӧс вӧчысьяслы, аспом подсобнӧй овмӧс нуӧдысь граждана кындзи, кодъясӧс лыддьӧма татшӧмъясӧн «Видз-му овмӧс сӧвмӧдӧм йылысь» Федеральнӧй оланпас серти, йӧв лысьтан скӧт видзӧмын продуктивносьт кыпӧдӧм вылӧ веськӧдӧм ӧтувъя рӧскод юкӧн вештӧм вылӧ субсидияяс сетан правилӧяс да условиеяс (водзӧ лӧсялӧмӧн — видз-му овмӧс вузӧс вӧчысьяс, субсидияяс), кутшӧмъясӧс урчитӧма Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс сетан да юклан правилӧясӧн, кутшӧмъясӧс веськӧдӧма йӧв лысьтан скӧт видзӧмын продуктивносьт кыпӧдӧм вылӧ, 2013-2020 вояс вылӧ видз-му овмӧс сӧвмӧдан да видз-му овмӧс прӧдукция, сырьё да сёян-юан рынок ладмӧдан канму уджтас дорӧ 8 №-а содтӧд серти, кутшӧмӧс вынсьӧдӧма «2013-2020 вояс вылӧ видз-му овмӧс сӧвмӧдан да видз-му овмӧс прӧдукция, сырьё да сёян-юан рынок ладмӧдан канму уджтас йылысь» Россия Федерацияса Веськӧдлан котырлӧн 2012 во сора тӧлысь 14 лунся 717 №-а шуӧмӧн (водзӧ – Канму уджтас дорӧ 8 №-а содтӧд).»;

2) 3 пунктӧ содтыны татшӧм сюрӧса выль дасӧд-дас ӧтиӧд абзацъяс: 

«Субсидияяс сетӧмлысь окталунсӧ донъялӧм могысь вӧдитчӧны субсидияяс видзан бӧртаслунлӧн петкӧдласӧн: 

йӧв вӧчӧм (тонна).»;

3) 5 пунктын:

а) витӧд абзацын «мукӧд уджйӧзыс абу.» кывъяс вежны «мукӧд уджйӧзыс абу;» кывъясӧн; 

б) содтыны татшӧм сюрӧса выль квайтӧд абзац: 

«овмӧс удж нуӧдӧм вылӧ дзескӧдӧмъяслӧн абутӧмлун йылысь тӧдмӧгъяс (ас кӧсйӧм серти гижӧм формаын), кутшӧмъясӧс сетӧ видз-му овмӧс вузӧс вӧчысь.»;

в) кӧкъямысӧд абзацын «, кодъяс дугӧдісны нуӧдны овмӧс удж, кодъяслӧн эмӧсь овмӧс удж нуӧдӧм вылӧ дзескӧдӧмъяс» кывъяс киритны. 

4. «Видз-му овмӧс производстволӧн торъя туйвизьяс серти субсидияяс сетан пӧрадок йылысь» Коми Республикаса Веськӧдлан котырлӧн 2017 во урасьӧм тӧлысь 15 лунся 113 №-а шуӧмын: 

Видз-му овмӧс производстволӧн торъя туйвизьяс серти субсидияяс сетан пӧрадокын, мый вынсьӧдӧма шуӧмӧн (содтӧд):
1) 1 пунктса коймӧд абзац гижны тадзи:

«Быдмӧг вӧдитан юкӧнын видз-му овмӧс вузӧс вӧчысьяслы йитчытӧм отсӧг сетӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъяслы субсидияяс сетан да юклан правилӧясӧн 2013-2020 вояс вылӧ видз-му овмӧс сӧвмӧдан да видз-му овмӧс прӧдукция, сырьё да сёян-юан рынок ладмӧдан канму уджтас дорӧ 7 №-а содтӧд серти, кутшӧмӧс вынсьӧдӧма «2013-2020 вояс вылӧ видз-му овмӧс сӧвмӧдан да видз-му овмӧс прӧдукция, сырьё да сёян-юан рынок ладмӧдан канму уджтас йылысь» Россия Федерацияса Веськӧдлан котырлӧн 2012 во сора тӧлысь 14 лунся 717 №-а шуӧмӧн (водзӧ – Канму уджтас дорӧ 7 №-а содтӧд).»;

2) 3 пунктӧ содтыны татшӧм сюрӧса дасӧд — дас сизимӧд абзацъяс: 

«Субсидияясӧ сетӧмлысь окталунсӧ донъялӧм могысь вӧдитчӧны субсидия видзан бӧртаслунлӧн татшӧм петкӧдласъясӧн: 

а) субсидияяс серти, кутшӧмъясӧс урчитӧма тайӧ Пӧрадоклӧн 7 пунктӧн: 

оборотӧ босьтӧм эндӧдӧм видз-му овмӧс угоддьӧяслӧн площадь культуртехническӧй мероприятиеяс нуӧдӧм тшӧт весьтӧ (гектаръяс);

б) субсидияяс серти, кутшӧмъясӧс урчитӧма тайӧ Пӧрадоклӧн 8 пунктса 1 пунктулӧн: 

кӧдзан площадь, кӧні кӧдзӧма зернӧвӧй, зернобобовӧй да кӧрым культураяс (гектар); 

в) субсидияяс серти, кутшӧмъясӧс урчитӧма тайӧ Пӧрадоклӧн 8 пунктса 2 пунктулӧн:

восьса грунтын быдтӧм градвыв пуктас ыджда (тонна); 

вузалӧм да (либӧ) переработка вылӧ ыстӧм градвыв пуктасъяслӧн ыджда (тонна).»;

3) 5 пунктын:

а) витӧд абзацын «мукӧд уджйӧзыс абу.» кывъяс вежны «мукӧд уджйӧзыс абу;» кывъясӧн; 

б) содтыны татшӧм сюрӧса выль квайтӧд абзац: 

«овмӧс удж нуӧдӧм вылӧ дзескӧдӧмъяслӧн абутӧмлун йылысь тӧдмӧгъяс (ас кӧсйӧм серти гижӧм формаын), кутшӧмъясӧс сетӧма субсидия босьтысь.»;

в) кӧкъямысӧд абзацын «, кодъяс дугӧдісны нуӧдны овмӧс удж, кодъяслӧн эмӧсь овмӧс удж нуӧдӧм вылӧ дзескӧдӧмъяс» кывъяс киритны; 

4) 14 пунктын:

а) «б» пунктулын «лыддьӧмсӧ.» кывъяс вежны «лыддьӧмсӧ;» кывъясӧн; 

б) содтыны татшӧм сюрӧса «в» пунктув:

«в) кольӧма кадколастыс, кутшӧмӧс урчитӧма Министерство документъяс сетӧм вылӧ.».  

